
«Тилли  юррисем»  тата  «Савни»  ятлӑ  икӗ  кӗнекӗре  темиҫе  кун 
кайрах  илтӗм.  Юлашки  вуникӗ  ҫул  хушшинче  пӗртте  чӑвашла  кӗнеке 
курман  эпӗ  тата  чӑваш  литературин  ӗҫӗсене  тытӑнма  ниепле  те 
пултарайманччӗ.  Ҫав  тӗлӗшрен  эсир  янӑ  кӗнекесем  ман  валли  пит 
юрӑхлӑ  пулать;  манӑҫа  тухасса  ҫывхарнӑ  чавашла  пӗлӗвӗмсене 
чӗрӗлтерет пуль. Сире чӗререн тав тӑватӑп.

Кӗнекесенче ҫырнӑ сӑмахсем те кӑмӑла каякан. Кӗнекесене вуласа 
тухсассӑн  паллаштарма  тӑрӑшӑп.  Йӑнӑшмастӑп  пулсан,  эсир  кӑҫал 
утмӑл ҫул тултарӑр.  Статья ҫырассине майлӑ мел пулать тесе,  хӑвӑр 
ҫинчен  тата  произведенийӗрсем ҫинчен  кӗскен  ҫырассӑра  кӑмӑлпа 
ыйтатӑп.  Мӗншӗн  тесен,  сирӗн  ҫинчен  анчах  Большая  Сов. 
Энциклопедияра  кӑтартса  панӑ  хыпарсем  пур  манра; 
произведенийӗрсен  хушшинче  сирӗн  шухӑшпа  хӑшсем  пахаллӑрах 
пулнине пӗлессӗм те килет.

Çакӑнпа хамӑн ҫырӑва вӗҫлетӗп.
Сывӑ пулӑр.
Пысӑк салампа
JOHANNES
BENZING.

Асӑрхаттару:  авторӑн  чӗлхе  уйрӑмлӑхӗсене  тата  орфографине 
улӑштармасӑр хӑварнӑ.


